
БАЙҚАУ ТУРАЛЫ АҚПАРАТ
Жалпы ақпарат
Сізде өз қауымдастығыңыздағы экологиялық мәселені шешу бойынша идея бар ма? Осы байқау аясында сіз осындай бастаманы іске асыру үшін қолдау ала аласыз.
«Тұрақты дамуға жәрдемдесу» орталығы (Алматы қ., Қазақстан) Қазақстан Республикасының елді мекендеріндегі экологиялық мәселелерді шешуге бағытталған коммерциялық емес ұйымдарға арналған байқау жариялайды.
Байқау Еуропалық Одақтың қаржылық қолдауымен жүзеге асырылады. Серіктестер ретінде халықаралық Health and Environment Justice Support e.V. ұйымы (Дахау қ., Германия) және «Ангел» ҚБ (Атбасар қ., Қазақстан) қатысады.
Байқау «ЭкоДиалог – мемлекеттік органдармен диалогқа белсенді қатысу және қоршаған ортаны қорғау саласындағы адам құқықтарын қамтамасыз ету үшін қазақстандық АҚҰ-ын күшейту» жобасы аясында ұйымдастырылған. Аталған жоба «Тұрақты дамуға жәрдемдесу» орталығы тарапынан Health and Environment Justice Support e.V. және «Ангел» ҚБ серіктестігімен жүзеге асырылады.

Негізгі ұғымдар
Байқау аясында қолданылатын негізгі ұғымдар:
Жетекші ҮЕҰ – өтінім беретін және Консорциум қызметін үйлестіретін ұйым.
Бірлескен өтінім беруші – Консорциум құрамына кіретін, өз пилоттық жобасын іске асыратын және Жетекші ҮЕҰ болып табылмайтын ұйым.
Консорциум – осы байқау шеңберінде өтінімдерді бірлесіп беру және пилоттық жобаларды іске асыру мақсатында құрылған 2–4 ҮЕҰ-дан тұратын уақытша бірлестік.
Қазақстан Республикасының елді мекендері – ауылдар, кенттер, аудандар, аудандық және облыстық маңызы бар қалалар.
ҮЕҰ – заңнамада белгіленген тәртіппен тіркелген үкіметтік емес, коммерциялық емес ұйым.
Жергілікті өзін-өзі басқару органдары – тиісті деңгейдегі (ауылдық, қалалық немесе аудандық) әкімдіктер мен мәслихаттар.
Пилоттық жоба – елді мекендегі нақты экологиялық мәселені шешуге бағытталған практикалық бастама.
Қаржылық қолдау – пилоттық жобаны іске асыру үшін берілетін қайтарымсыз ақшалай қаражат.

Байқаудың мақсаты
Байқаудың мақсаты – экологиялық мәселелерді шешуге және жергілікті әкімдіктер мен мәслихаттармен ынтымақтастықты дамытуға бағытталған ҮЕҰ-дың практикалық бастамаларын қолдау.
Байқау аясында ерекше назар келесі бағыттарға аударылады:
· қоғамды экологиялық мәселелерді шешу
· ҮЕҰ-дың ресурстарын, кәсіби дағдылары мен тәжірибесін нығайту
· шешім қабылдау үдерістеріне әйелдер мен жастардың қатысуын көбейту
Жобалар нақты нәтижелерге қол жеткізуге бағытталуы керек және жергілікті қауымдастықтарға практикалық пайда әкелуі тиіс.

Қатысудың артықшылықтары
Байқауға қатысу ҮЕҰ үшін келесі мүмкіндіктерді ұсынады:
· 12 000 еуроға дейін қаржылық қолдау алу
· өз идеясын практикада іске асыру
· ҮЕҰ командасын күшейту
· әкімдіктермен және мәслихаттармен ынтымақтастық орнату
· консультациялық және әдістемелік қолдау алу
· ҮЕҰ мен жобаның танымалдылығын арттыру
· жергілікті тұрғындар үшін экологиялық жағдайды жақсарту

Пилоттық жобалардың басымдығы
Келесі бағыттардағы пилоттық жобаларға басымдық беріледі:
· Ақмола, Алматы және Жетісу облыстарының кенттері, ауылдары мен аудан орталықтары үшін
· қалдықтарды басқару саласындағы жобалар
· климаттың өзгеруі саласындағы жобалар
· әйелдер мен жастардың қатысуын қарастыратын жобалар
Күтілетін нәтижелер
Пилоттық жобаларды іске асыру келесі нәтижелерге қол жеткізуге ықпал етуі тиіс:
· қалдықтарды басқару және климаттың өзгеруі саласында жергілікті өзін-өзі басқару органдары деңгейінде шешім қабылдау үдерістеріне ҮЕҰ-дың қатысуын күшейту
· қалдықтарды басқару және климаттың өзгеруі саласында елді мекендердегі жергілікті қауымдастықтардың, оның ішінде әйелдер мен жастардың әлеуетін нығайту
· елді мекендерде қалдықтарды басқару және климаттың өзгеруі саласындағы инфрақұрылымды жақсарту
· жергілікті өзін-өзі басқару органдары деңгейінде шешім қабылдау үдерістеріне әйелдер мен жастардың қатысуын күшейту

Кім қатыса алады
Байқауға Қазақстан Республикасында тіркелген ҮЕҰ қатысуға шақырылады.
Байқауға «ЭкоДиалог» желісінің мүшелері қатыса алады. Бұл ретте Ақмола, Алматы және Жетісу облыстарында жұмыс істейтін ҮЕҰ-ға басымдық беріледі.
Сондай-ақ бастамашыл топтар ҮЕҰ-мен серіктестікте қатыса алады.
[bookmark: _GoBack]Байқауға қатысу үшін 2–4 ҮЕҰ Консорциумға бірігеді және өзара ынтымақтастық туралы меморандум жасасады (1-қосымша). Аталған меморандум байқау аясында пилоттық жобаларды іске асыру кезінде Консорциум қатысушыларының бірлескен жұмысын реттейді.
Консорциум қатысушылары өз мүдделерін білдіретін, пилоттық жобаларды іске асыруды үйлестіретін және пилоттық жобалар бойынша есептілікті біріктіретін Жетекші ҮЕҰ-ны таңдайды.

Ескеру қажет маңызды заттар:
· әрбір Консорциум 4 пилоттық жоба әзірлейді
· пилоттық жобаларды іске асыру мерзімі 7 айдан аспайды
· ҮЕҰ тек бір Консорциумның құрамына ғана кіре алады

Өтінім беру тәртібі
· Өтінімді Жетекші ҮЕҰ (2-қосымша) және Консорциумның әрбір қатысушысы (3-қосымша) толтырады.
· Өтінім тиісті Консорциум қатысушысы тарапынан қол қойылып (қолы және бар болған жағдайда мөрі), PDF форматында ұсынылуы тиіс.
· Жетекші ҮЕҰ өз Консорциумының барлық өтінімдерін жинақтап, оларды бір хатпен келесі электрондық поштаға жібереді: project@csd-center.kz 
· Өтінімнің тілі: қазақ немесе орыс тілі.

Өтінімге келесі құжаттар пакетін қоса ұсыну қажет:
· Консорциум қатысушылары арасында жасалған және барлық қатысушылар қол қойған ынтымақтастық туралы меморандум (1-қосымша)
· Консорциумның әрбір қатысушысынан egov.kz порталынан алынған анықтама (ағымдағы күнге тіркелген заңды тұлға туралы мәліметтерді ұсыну туралы)
· Консорциумның әрбір қатысушысынан Жетекші ҮЕҰ тағайындау туралы бұйрық
· жобалық топтың негізгі мүшелерінің түйіндемелері (бар болған жағдайда)
· қатысушылардың тәжірибесін растайтын өзге де құжаттар (Консорциум қатысушыларының қалауы бойынша)

Ескеру қажет маңызды заттар:
· әрбір Консорциум тек бір ғана өтінім береді
· ҮЕҰ тек бір ғана өтінімге қатыса алады

Іріктеу критерийлері
Өтінімдерді іріктеу конкурстық комиссияның бағалауы негізінде жүзеге асырылады.
· Өтінімдер келесі критерийлер бойынша бағаланады:
· пилоттық жобаның өзектілігі мен негізділігі
· мақсаттар мен күтілетін нәтижелердің айқындығы
· іске асыру жоспары мен оның мерзімдерінің шынайылығы
· жобалық топтың тәжірибесі
· бюджеттің негізділігі
· нәтижелердің тұрақтылығы және ұзақ мерзімді әсері

Байқау қорытындысы бойынша 5 консорциум таңдалады.

Қаржылық қолдау
Байқаудың жалпы бюджеті 60 000 еуроға дейінді құрайды.
Бір консорциум пилоттық жобаларды іске асыру үшін 10 000-нан 12 000 еуроға дейін қаржылық қолдау ала алады.

Қаржылық қолдау келесі бағыттарға бөлінеді:
· іс-шаралар өткізу (тренингтер, семинарлар, вебинарлар, шеберлік сыныптары және т.б.)
· инфрақұрылымды дамыту (контейнерлер, қалдықтарға арналған жәшіктер және т.б.)
· ұсынымдар, талдамалық құжаттар және ақпараттық материалдарды әзірлеу (буклеттер, брошюралар, постерлер, бейнероликтер, әлеуметтік желілердегі жарияланымдар, материалдардың дизайны мен басып шығарылуы, БАҚ-та жариялау)
· пилоттық жобаны іске асыруға байланысты әкімшілік шығыстар (жоба командасының еңбекақысы, байланыс қызметтері, көлік шығындары, кеңсе жалдау және т.б.)
Қаражат қатаң түрде тек Пилоттық жобаның мақсаттарына сәйкес пайдаланылуы тиіс.
Басқа Еуропалық Одақ бағдарламаларынан қазіргі уақытта қолдау алып отырған немесе бұрын қолдау алған пилоттық жобаларға қаржылық қолдау көрсетілмейді.
Пилоттық жобалар аясында әзірленген барлық материалдарда Еуропалық Одақтың қаржылық қолдауы туралы ақпарат көрсетілуі тиіс.


Байқауды өткізу мерзімдері
Ақпараттық сессия – 2026 жылғы 22 сәуір
Өтінімдерді қабылдау – 2026 жылғы 1 маусымға дейін
Нәтижелерді жариялау – 2026 жылғы 25 маусым

Ақпараттық сессия
Ақпараттық онлайн-сессия 2026 жылғы «22» сәуірде өтеді. Ол байқауға қатысу шарттарын түсіндіруге арналған. Ақпараттық сессияның нақты уақыты және қатысу сілтемесі байқау қатысушыларына электрондық пошта арқылы жіберіледі, сондай-ақ «ЭкоДиалог» платформасында https://ecodialogue.kz/ орналастырылады және «ЭкоДиалог» желісі мүшелерінің ортақ WhatsApp чатында жарияланады.
Ақпараттық сессияға арналған сұрақтарды 2026 жылғы 20 сәуір сағат 23:59 дейін project@csd-center.kz электрондық поштасына жолдауға болады.
Барлық сұрақтар мен жауаптар, сондай-ақ байқау қатысушылары үшін өзге де маңызды ақпарат қажеттілігіне қарай «ЭкоДиалог» платформасында https://ecodialogue.kz/ жарияланады. Байқау бойынша жауаптар мен өзекті ақпаратты жіберіп алмас үшін «ЭкоДиалог» платформасын үнемі қарап отыру ұсынылады.

Байланыс жолдары
Егер сізде сұрақтар туындаса немесе өтінімді дайындау кезінде кеңес қажет болса, бізге хабарласа аласыз: 
· WhatsApp: +7 777 255 8421
· Эл.пошта: project@csd-center.kz
· «ЭкоДиалог» Платформасына сілтеме: https://ecodialogue.kz/ 
Біз сіздің сұрақтарыңызға жауап беруге және өтінімді дайындау кезеңінде қолдау көрсетуге дайынбыз. 

Байқау құжаттамасына қосымшалар:
1-қосымша – Консорциум қатысушылары арасындағы ынтымақтастық туралы меморандум
2-қосымша – Жетекші ҮЕҰ үшін өтінім нысаны
3-қосымша – Консорциум қатысушылары үшін өтінім нысаны 
1
image1.png
- DumancnpoBanne hejESUppOI"t @’/ 4’%,%“:” 3K0ﬂ mnnor
EBponeitckoro Cowsa L y

(A /\"a‘,m




